
Introduction

Differences among people, and particularly cultural and racial differences, have
played an integral part in the development of South Africa as a nation. The
management of diversity and the challenges and problems it poses are one of the

most important issues facing South African managers.

Changes in the South African business environment are piacing South African
business organisations under increasing pressure to move towards democratic, hon-
racial and fully representative organisational structures. In an attempt to accelerate
this process, companies are embarking on affirmative action programs in order to
develop previously disadvantaged groups and to assimilate these groups into

existing organisational cuitures.

This study will explore and investigate the efficiency and success of organisational
communication and the management of diversity.

Diversity and the management thereof have in recent years become the subject of
many heated debates. Although the South African workforce has always been
diverse, the largely homogeneous management and white-collar structures created
the perception of a homogeneous workforce. This led to corporate cultures in which
diversity and differences were virtually disregarded ( Dombai, 1998:105-115).




Managing diversity at this level thus concerns the management of people irrespective
of race, gender, religion, disability and so on. But it is more than this, and this is
where the difference between managing diversity and multiculturalism is important.
Managing diversity requires situation adaptability and communication skills which
affirm the value of diverse people. It must be understood as a competence required
by employees in general and managers in particular, managing diversity is crucial for

the effective development of people.

At a time when intercultural contact is increasing and thrusts for employee equity
prevail, managing diversity requires individuals to look internally at their own attitudes
and behaviour rather than reinforcing power relations by means of simplistic
stereotypes based on negative views from the past.

Objectives of the study

Organisations can only function optimally if the human component is being used to its
fullest.

Against the background of this, the following will be attempted with this study:

e To show that it is of the utmost importance that a muiticultural workforce be
managed correctly.

e To alert management to the differences in culture and how this influences
development.

e  To bring home the realisation that management is a skill that must be mastered.

e To evaiuate how diversity is experienced, how management is handling it and
what can be done to bridge the gap between different groups in the
organisation.




Conclusion

in our changing context we need the kind of leadership that changes and creates a
totally new kind of organisation, a leadership that thinks deeply about the kind of
- organisation that must be created. Black culture in South Africa can very well offer
the perspective on how to implement this type of leadership, but our organisations
must be open to this way of thinking.

South African management of the past was closed and rigid. They consisted of
attitudes that did not take into consideration that workers experience different living

conditions to those in positions of power.

The cultural aspect is important in the management process since culture tends to
influence strategy, you cannot apply rigid western standard in an African milieu
(Broodryk, 1998:28-31).

To sum up using the immortal words of John F. Kennedy: “If is time for a new
generafion of leadership to cope with new problems and their opportunities, for there
is a new world to be won”.

OPMERKING

Die leser se aandag word op die volgende gevestig:

Die navorsing is gedoen met die verlof van die ABSA Bankgroep in die Noordwes
Provinsie, en vir die doel van die navorsing word daar slegs na ‘n korporatiewe
finansiéle instelling verwys. Dit weerspieél nie noodwendig die toestande in ander

takke, streke of instansies nie.

HOOFSTUK 1

INLEIDING

1.1 INLEIDING

Selfs die vreemdeling besoeker aan hierdie Suid-Afrikaanse Jerusalem sien en ervaar
dat Suid-Afrika 'n veeltalige en multikulturele samelewing is. Op sigself hoef dit nie 'n
minuspunt in die samelewing te wees nie. 'n Kemprobleem is egter die ekonomiese
diskrepansie, die onderwys-ongelykheid en so baie agterstande in ons samelewing. Hoe
bereik ons 'n situasie waar die onderskeie menslike komponente gelyke geleenthede kry
en op grond daarvan verder mag ontwikkel. Die antwoord I& daarin om 'n nasionale
bewussyn van lojaliteit te ontwikkel. Lojaliteit teenoor 'n deelnemende demokratiese
samelewing wat ‘n alternatiewe uiting van kultuur saam met gemeenskaplike waardes

kan akkommodeer.

Deelnemende demokrasie beteken dat die dae van eenrigting kommunikasie van bo na
onder verby is. Hierdie nuwe demokrasie vereis dialoog in 'n verskeidenheid rigtings met
'n verskeidenheid mense oor 'n verskeidenheid belange en verpligtinge. 'n Demokratiese
rekonstruksie vereis juis dat mense en gemeenskappe met betrekking tot hulle belange,
verpligtinge en kultuurwaardes gerespekteer moet word. Dit wil die waarde en bydrae
van die individue en deelnemende groepe optimaal benut deur juis toepaslike lojaliteite
met die individu en die groep op te bou (Du Plessis, 1994:12-13),

Gewoonlik het Suid-Afrikaners min moeite om die bestaan van ander kulture en tale en
sedes en gewoontes wat van hul eie verskil te erken. Daar word maklik aan die
gelykwaardigheid van die veelheid van kulture uiting gegee. Dit stel mense in staat om
deur allerlei vergelykings die eie taal en kultuur te relativeer en om 'n sin vir
gemeenskaplike waardes en belange en verantwoordelikhede te kultiveer.




Indien om "een nasie te bou" beteken dat 'n dominante groepering se polities- of
ekonomiese-geinspireerde voorkeur ten opsigte van kultuur en taal die oorhand oor alle
ander minderheids groepe se kultuur en taal gaan hé, dan het ons 'n nuwe geraffineerde
diktatuur in Suid-Afrika.

Een nasie kom nie tot stand deur die meerderheid se voor en afkeure nie en een Suid-

Afrikaanse nasie word nie gekonstrueer deur middel van kulturele imperialisme nie.

Universiteite, werkgewers, organisasies en alle relevante belangekomponente in die
samelewing sal nie meer op paternalistiese en ondeursigtige wyse kan voortgaan nie.
Daar sal met ‘n verskeidenheid van toepaslike rekonstruksie programme ter bevordering
van gemeenskaplike belange vorendag gekom moet word. In 'n meertalige en
multikulturele Suid-Afrika is die rekonstruksie en die opbou van gemeenskaplike
kulturele waardes en die belange van nasie bou nie die prestasie van slegs een taal en
kuituur wat voorgetrek of afgedwing word nie, dit kom tot stand deur bydraes van
onderskeie deelnemende komponente (Du Plessis, 1994:12-13).

Verhoudinge in Suid-Afrika speel ‘n belangrike rol en vereis samewerking en
wedersydse tegemoetkomendheid van alle bevoikingsgroepe. Sosiale verandering is
onvermydelik. Die moderne samelewing toon voortdurend sosiale verandering en ook
die inwoners van Suid-Afrika mag nie tradisieverstard raak en die toekoms met
oogklappe tegemoet gaan nie. Sosiale verandering kan nie eensklaps plaasvind nie,

maar mag nie om hierdie rede agterweé gelaat word nie.

Die Suid-Afrikaanse bevolkingsamestelling maak dit een van die mees komplekse
samelewings ter wéreld juis as gevolg van die teenwoordigheid van so baie kulture en
nasies. Die multikulturaliteit word ook weerspieél in die werksmag en dit vereis

samewerking en die korrekte bestuur daarvan.

Beide die land en organisasies streef na die vereistes van die nuwe Suid-Afrika wat
insluit: regstellende aksie en gelyke indiensneming wat weer op hul beurt diversiteit
beklemtoon en erkenning gee vir die aanwending van mense in die werksomgewing

ongeag, ras, kleur, geslag of nasionaliteit. Deur middel van kulturele diverse groepe




binne die ondermneming word die demografiese samestelling van die onderneming
verander. Dit bring mee dat nuwe groepe gevorm word en dat daar verandering sal
moet plaasvind in die werkswyses en eienskappe in die groep {(Anon, 1998:5).

Die Suid-Afrikaanse rasse situasie word goed saamgevat in die volgende Shona
spreekwoord: “The thumb on it's own is powerless, without the fingers it cannot kill a
flea.” Hierdie is ook die hartklop van die Ubuntu filosofie wat sé& “Ek kan slegs 'n
persoon wees deur 'n ander” (Broodryk, 1998:28).

In die Suid-Afrikaanse konteks kan die doelmatige en doeltreffende bestuur en benutting
van menslike hulpbronne nie ocorbeklemtoon word nie. In die moderne samelewing het
mense en ondernemings te kampe met snelle verandering waarmee rekening gehou
moet word in die nastrewing van hul onderskeie doelwitte. In die laaste paar dekades
het die menslike komponent in die ondermneming al hoe meer op die voorgrond getree.
Deur aan werknemers te bewys dat bestuur in ondernemings nie net belangstel in die
maksimum insette van werknemers nie, maar ook daadwerklik iets doen om
werknemers op te hef en by te staan, deur byvoorbeeld opleidingsprogramme en
behuisingskemas kan sodoende 'n bydrae gelewer word tot die daarstelling van ‘n
gelukkige, tevrede, en produktiewe werkerskorps.

In die hedendaagse samelewing is dit ook noodsaaklik dat elke onderneming se
bestuurders kennis moet dra van arbeidsverhoudinge. Bestuurders moet kennis dra van
die uitwerking wat byvoorbeeld konflik tussen werknemers en bestuurders op die
onderneming kan hé en hoe om dit te hanteer. Menslikehuipbronbestuurders is
onderworpe aan druk van verskeie kante wat arbeidsverhoudinge betref, omdat dit "n
ingewikkeld'e vakgebied is wat snelle veranderinge die laaste dekade ondergaan het.
Bestuurders moet weet hoe hulle en hulle werksmag deur die onderskeie fasette van
arbeidsverhoudinge geraak word. Bestuur moet ook verstaan dat die verhouding tussen
werkgewers en werknemers gebaseer is op regte en verantwoordelikhede van albei

partye.




1.2 PROBLEEMSTELLING

Die bestuur van ‘n multikulterele werksmag is een van die belangrikste en moeilikste
uitdagings waarmee die moderne bestuurder te doen kry. Gebrekkige kennis oor
kultuuroriéntasie gee aanleiding tot 'n groot mate van wantroue binne die werksmag,
interpersoonlike verhoudinge word vertroebel wat oorspoel in "n ons-versus-hulle
situasie. Hierdie situasie veroorsaak struikelblokke binne die onderneming en kan
aanleiding gee tot konflik wat veroorsaak dat werkers wegskram van spanwerk wat
effektiewe groepdinamika en die totstandkoming van produktiewe groepe in die

onderneming onderdruk.

Dit is van uiterste belang dat bestuurders daadwerklik moeite moet doen om
verskillende kultuuropvattings en etiek aan ‘n multikulturele werkerskorps te verduidelik.
Binne die multikuiturele instelling moet daar die geleentheid vir kulturele kennis uitruiling
geskep word, om sodoende 'n beter wedersydse begrip te ontwikkel tussen die
onderskeie rassegroepe wat opsigself weer sal bydra tot beter groepvorming onder

mekaar, asook tussen werkgewer en werknemer (Gerber ef al., 1998:352-38).

Die geskiedenis van die meeste Suid-Afrikaanse ondernemings sluit in rassisme en 'n
mate van korrupsie. Vir 'n lang tydperk is ander rasse uitgesluit van bevordering as
gevolg van hul velkleur. Na die politeke ommeswaai in 1994 en gepaardgaande
veranderinge, is dit moeilik vir die verskillende groepe wat in organisasies bestaan om
konsensus te bereik, as gevolg van verskillende gewortelde denkwyses. Ook bestuur se

rol moet verander en bestuurstrategieé moet aangepas word.

Dit is moeilik vir blankes om swart bewustheid te verstaan en te aanvaar as 'n
noodsaaklike deel van die nuwe Suid-Afrika. Dit word beskou as 'n bedreiging en 'n
poging om blanke dominansie te vervahg met swart, maar dit is bloot 'n poging om
dominansie te beéindig en nie om dit om te draai nie.

Vir rassisme om beéindig te word en diversiteit om 'n sukses te wees moet nie slegs

blankes nie, maar ook nie—blankes daadwerklik “n poging aanwend (Anon, 1998:5).



Die implikasies wat diversiteit vir die Suid-Afrikaanse werksmag inhou noodsaak
ondernemings om strukturele en houdings veranderinge ten opsigte van die werknemer
en die organisasie aan te bring. |

Met die aanbreek van die een en twintigste eeu word die samelewing nou blootgestel
aan die “global village” wat mededinging baie verhoog. Om globaal te kan meeding,
vereis 'n meer liberale manier van dink en die kapasiteit om ontvanklik te wees vir
diversiteit. Daar moet ook klem gelé word op die waarde van diversiteit. Mites, soos dat -
dit onmoontlik is vir uiteenlopende kulture om in harmonie saam te werk en leef as
gevolg van hulle verskille, wat tot stand gebring is deur apartheid, moet uit die weg
geruim word. Die realiteit is dat mense interafthanklik is. Elkeen van ons, het almal van
ons nodig. Die “Gemeinschaft und Gesellschaft’ dichotomie van Ferdinand Ténnies kan
‘n bydrae lewer tot die verkiaring van verskeie faktore soos, die invloed van tegnologie
op persoonlike interaksie en die wegbeweeg van die persoonlike kontak faktor in die

onderneming en die verandering wat as gevolg hiervan plaasvind.

Dit is vir ondernemings belangrik om oor 'n gevestigde ondernemingskultuur te beskik
wat bestaan uit "n vermengihg van verskeie kulture. Om fe voldoen aan die eie en
unieke behoeftes wat in Suid-Afrika bestaan behoort alle personeel in die onderneming
hulie te vereenselwig met die organisasiekultuur. Negatiewe houdings en aannames is
'n realiteit in organisasies en verskuiwings kan nie piaasVind deur argumente nie, maar

deur die skep van nuwe inspirasies.
Tegnologie en die invioed daarvan moet ook nie onderskat word nie.

Hoe meer tegnologie uitbrei, byvoorbeeld met die gebruik van e-pos en selfoon
tegnoiogie, hoe minder word persoonlike kontak en interaksie.

Met die steeds groeiende belangrikheid van tegnologie in die hedendaagse sake
omgewing is dit van besonderse belang dat die topbestuur van ondernemings
tegnologiese ontwikkeling as deel van bestuursopleiding sien. Om die invloed van
tegnologiese versnelling op ondernemings en die mens as werknemer te bepaal, moet

noodwendig ondersoek ingestel word na wat tegnologie is, en wat die verband tussen




tegnologie en produktiwiteit |s Dit is nodig om te weet hoe ondernemings en die
werknemer as mens op tegnologiese veranderings reageer. ‘n Wye verskeidenheid
tegnologie kom vanaf die 20ste eeu in ondernemings voor. ‘n Verdere kenmerk van
tegnologiese vernuwing wat deur bestuur besef moet word, is dat tegnologiese
vernuwing onbeperk is en voortdurend ‘n inviced op die onderneming het.
Ondernemings se vermdé om meer en beter produkte te lewer, bring die bedreiging van
strawwer mededinging na vore en dus ‘n herevaluering van aspekte soos
ondernemingsbestuur, personeelaanstellings en werkverdeling. Tweedens behels dit die

skepping van kompleksiteite soos verbeterde produkte en produksiestelsels.

Ten einde tegnologiese verandering suksesvol in ondernemings te implementeer, is dit
van belang om die werker behoorlik in die saak te ken. Tegnologiese versnelling stel
nuwe eise aan die werknemer. Tegnologiese versnelling beinvioed die mens as
werknemer omdat dit die werknemer is wat die tegnologie in die werksproses moet
gebruik. Werknemers kan op verskillende wyses op tegnologiese veranderings reageer
maar weerstand teen verandering is die algemeenste. Werknemers kan ook proaktief of

reaktief by verandering aanpas.

Die basiese oogmerk van tegnologie is om werknemerproduktiwiteit te verhoog. Die
skaarsheid van hoogs geskoolde werkers in Suid-Afrika is alombekend, daarom moet
beskikbare werknemers nie net tot voordeel van die onderneming nie, maar ook tot die
voordeel van die land as geheel benut word (Gerber ef al., 1998:583-592).

Die aanleidende navorsingsvraag wat uit bogenoemde na vore kom is dus:

Hoe kan ‘n multikulturele werkerskorps in ‘n veranderende werksomgewing suksesvol

bestuur word, met inagneming die aspekte van kultuur en tegnologie?




1.3 DOELSTELLING

In die lig van die bogenoemde probieemstelling en navorsingsvraag is die doelstelling

van hierdie studie soos volg:
Primér

¢ Om aan te toon dat dit vir bestuur van belang is dat multikulturaliteit reg bestuur
word.

o Om bestuur se kennis te bepaal wat betref die kultuurverskille wat bestaan binne die

onderneming.
Sekondér

o Om te bepaal of alle posviakke oor die vaardigheid beskik om diversiteit korrek te

hanteer.

s Om te bepaal wat die invioed van tegnologie, ten opsigte van persoonlike interaksie,
op werknemers in ‘n multikulturele werksomgewing is.

e Om aan te toon hoe mense kulturele diversiteit ervaar en hoe bestuur dit hanteer.

1.4 BEGRIPSVERKLARINGS

Aangesien bestuur en kultuur belangrike begrippe vir hierdie studie is, is dit noodsaaklik
om afsonderlik daarna te kyk.

- Bestuur

Die term word soos volg saamgevat: “die leiding en reéling van dinge, beheer, kontrole.
Die uitvoerende gesag.”




Volgens Gerber et al. (1998:354) is Bestuur ‘n interpersoonlike proses waardeur ‘n leier
die aktiwiteite van individue of groepe deur middel van kommunikasie rig op

doelbewuste nastrewing van gegewe doelwitte binne ‘n bepaalde situasie.

Bestuur kan beskou word as een van die belangrikste menslike aktiwiteite omdat dit die
basiese taak van alle bestuurders op alle viakke in alle ondernemings en instellings is.
Die beginsels van bestuur word deur alle individue in die uitvoering van pligte toegepas
om omstandighede te skep waarin mense kan saamwerk om gestelde doelwitte te
bereik (Kroon, 1995:3).

-  Kultuur

Kultuur word soos volg saamgevat “die geestelike besit van ‘n volk op alle moontlike
gebiede, maaksels van menslike werksaamheid en vernuf, beskawing of ontwikkeling.”

Taylor (soos aangehaal deur Du Toit & Van Staden, 1993:29) het kultuur gedefinieer as
‘'n komplekse geheel van kennis, geloof, kuns, sedes en wette wat ‘'n mens as lid van die
samelewing aanleer. Afgesien daarvan dat hierdie definisie verwys na die inhoud van
kultuur, dui dit ook aan dat ‘n mens kultuur aanieer van die betrokke gemeenskap

waarvan hy lid is.

Theodorson en Theodorson (soos aangehaal deur Du Toit & Van Staden, 1993:29) het
met ‘n duidelike definisie na vore gekom: dit is die lewenswyse van ‘n sosiale groep: die
groep se totale mensgemaakte omgewing, insiuitend al die materiéle en nie-materiéle
dinge van groepslewe wat van geslag tot geslag oorgedra word.

Cuber (soos aangehaal deur Du Toit & Van Staden, 1993:29) ‘n prominente sosiocloog
gee die volgende definisie: Kultuur is die voortdurende veranderende patrone van

aangeleerde gedrag wat die lede van die samelewing deel en oordra.




1.5 METODE VAN ONDERSOEK

Die ondersoek behels die ontleding van 'n bepaalde sosiologiese perspektief asook "n
beskouing van aanverwante literatuur rakende verskeie aspekte van kultuur en bestuur.
Vervolgens word die werkswyse meer volledig bespreek.

1.5.1 Literatuur en Bronontleding

Ten einde 'n teoretiese onderbou te verkry is verskeie relevante bronne bestudeer
rakende aspekte van Kultuur en bestuur. Ténnies se “Gemeinschaft und Geselishaft”
dichotomie is gebruik om sekere aspekte van die werksituasie en veral die invioed van

tegnologie toe te lig.

‘n Aanvanklike elektroniese ondersoek het aangetoon dat daar genoegsame literatuur
oor die onderwerp en verwante onderwerpe beskikbaar is. Daar is meerendeels van die
PU vir CHO se biblioteek gebruik gemaak en die geraadpleegde bronne is in die

bronnelys vervat.

1.5.2 Empiriese ondersoek

Die navorsingsontwerp en resultate word in hoofstuk vyf noukeurig toegelig. Hieronder

word siegs enkele riglyne gegee.

Deur van ‘n erkende wetenskaplike teorie naamlik die “Gemeinschaft und Gesellschaft’
dichotomie van Ferdinand Ténnies gebruik te maak, is die navorsing opgevolg en
ondersteun deur ‘n empiriese ondersoek waarin vraelyste as navorsingstegniek gebruik

is.

- Samestelling van die navorsing

Daar is aan die hand van ‘n vraelys gekyk na aspekte soos die hanteringstyle van
diversiteit en die bestuur daarvan. ‘n Selfontwerpte vraelys is saamgestel na aanleiding




van die inligting soos dit in die literatuurstudie ge‘n‘dentiﬁséer is ten einde die

navorsingsvraag te beantwoord.

Ten einde objektiwiteit te handhaaf en te verseker dat werkers onafhanklik en objektief
die vrae kon beantwoord en nie in sy werksomgewing benadeel word nie, is alle inligting
as konfidensieé| beskou.

Die vraelys bestaan uit ‘n aantal afdelings waarvan een slegs vir bestuur is, om hulle
uitsluitlike mening te verkry. Alle posvlakke binne die onderneming is betrek.
- Ondersoek groep

Die ondersoek het plaasgevind by takke van ABSA bank in die Noordwes provinsie.
Daar is van ‘n doelbewuste steekproef gebruik gemaak deurdat sekere takke
gediskwalifiseer is omrede all posvlakke nie in die takke voorkom nie. Verdere inligting
word in hoofstuk vyf verstrek.

Reélings is getref met die menslikehulpbronbestuurder van ABSA se hoofkantoor

waarna daar skriftelike toestemming verleen is.

Alie respondente het dieselfde vraelys ontvang, dit voltooi en na ‘n sentrale punt gestuur

waar dit deur die navorser afgehaal is.

Data ontleding en alle statistiese verwerking is met behulp van die statistiese
konsultasie diens van die PU vir CHO gedoen.

1.6

ONTPLOOIING VAN DIE INHOUD

Hoofstuk 1

In hierdie hoofstuk word die Inleiding, Probleemstelling
en die metode van ondersoek tesame met relevante
omskrywings bespreek.

Hoofstuk 2:

Die “Gemeinschaft und Gesellschaft’ dichotomie

van Ferdinand Tonnies word vervat in hierdie Hoofstuk.

Hoofstuk 3:

Alle konsepte, aspekte en relevante begrippe rakende

kultuur word bespreek.

Hoofstuk 4:

In hierdie hoofstuk word die bestuur van ‘n
multikulturele werkerskorps en die aspekte wat

dit beinvioed bespreek.

Hoofstuk 5

- In hoofstuk vyf word 'n uiteensetting van die empiriese

ondersoek gegee, die data ontleed_ en die resultate

van die ondersoek weergegee.

Hoofstuk 6:

Die belangrikste bevindinge word geinterpreteer en die

gevolgtrekkings word weergegee.

HOOFSTUK 2

DIE “GEMEINSCHAFT - GESELLSCHAFT"-DICHOTOMIE

VAN FERDINAND TONNIES

2.1 INLEIDING

Soos aangetoon in hoofstuk een gaan hoofstuk twee die bespreking van Ténnies se
“Gemeinschaft und Gesellschaft’ dichotomie bevat, met in agname die invloed wat dit

op die hedendaagse samelewing het.

Vir die doel van die navorsing word daar vervolgens na die bogencemde teoretiese
perspektief van Toénnies verwys met spesifieke klem op “Gemeinschaft und
Gesellschaft” wat direk vertaal word as gemeenskap en samelewing.

“Gemeinschaft” word gekenmerk deur “Wesenwille” wat weer gesien word as die
basiese lewenskragte en behoeftes. “Gesellschaft’ daarteenoor word weer gekenmerk

deur “Kurwille” wat bestaan uit besluite en defnitiewe keuses.
Gemeenskap beklemtoon die natuuriike prosesse en besluite.

Daar gaan gepoog word om aan te toon hoe Ténnies se bevindinge steeds geld in die
verskuiwing van die huidige samelewing en ondememing. Hoe dit mense se denkwyses
en optredes beinvioed deurdat daar ‘n defnitiewe wegbeweeg is van verbale
kommunikasie en persoonlike kontak of “Gemeinschaft” na ‘n meer elektroniese amper

virtuele kantoor of “Gesellschaft”.

Vir die doel van die studie is dit ook belangrik om te kyk na geslagsrolle en die konsep

van verhoudings en sosiale entiteit.

Sosiale norme, sosiale waardes en menslike strewe gaan ook ondersoek word om aan
te dui hoe Toénnies mensiike gedrag evalueer en hoe dit weerspieél word in die
werkplek.

Kulturele evolusie en die massasamelewing kom ook onder die loep.

Daar kan ‘n defnitewe lyn getrek word tussen Tonnies se dichotomie en die

multikuiturele situasies wat in organisasies voorkom.

Die “Gemeinschaft” tipe organisasie maak nou plek vir die “Gesellschaft’ tipe

organisasie deurdat tegnologie die plek neem van persoonlike kontak en interaksie.

Hierdeur word kultuursensitiewe situasies vermy. Die bestuurder moet bedag wees
hierop en hulle bestuurstyle coreenkomstig aanpas. In hoofstuk vier sal die genoemde
invloede meer breedvoerig bespreek word.

22 FERDINAND JULIUS TONNIES (1855 — 1936)

Ferdinand Tonnies (26 Julie 1855 tot 9 April 1936) is gebore op sy ouers se plaas in die
streek Eiderstelt in Schieswig-Holstein in Duitsland. Hy bring sy kinderjare daar deur en
na sy pa se aftrede in die dorpie Husum. Sy moeder se familie het corheersend bestaan
uit Protestantse predikante en studente van Oos-Holstein. Sy vader se familie was ‘n
groep mense wat hulself beskou het as ‘n onafhankiike boerestand vry vah enige
feodale onderdrukking. Dit sal egter verkeerd wees om Toénnies as ‘n plattelander te
bestempel. Alhoewel sy vader ‘n grootskaalse veeboer was, was dit hoofsaaklik vir
uitvoer en het hy belange gehad in ‘n provinsiale bank. Regdeur sy lewe was Tonnies
emosioneel verbind aan “the grey town by the sea” soos Husum beskryf is deur die
digter Storm, vir wie Tonnies groot agting gehad het. Sy agtergrond het dit vir hom
maklik gemaak om aankiank te vind by die landelike mense en hy was ‘n uitstekende

onderhoudvoerder.

Sy vader se finansiéle middele het dit vir Tdnnies moontlik gemaak om te studeer in
filosofie, geskiedenis, klassieke tale en argeologie. Later het hy ook in ekonomie en
statistiek gestudeer aan die universiteite van Tena en Berlyn. In 1877 ontvang hy ‘n
doktorsgraad in die filosofie en in 1881 word hy “Privatdozent” by die Universiteit van
Kiel en begin met ‘n werkstuk wat ses jaar later die beroemde “Gemeinschaft und
Gesellschaft” sou word. Ténnies woon in Kiel en Hamburg en later in Eutin waar hy
maar min onderwys gegee het omdat hy hom nie vereenselwig het met die verpligtinge
wat daarmee gepaard-gegaan het nie as gevolg van sy vrye denke en sosialistiese
benaderings (Martindale, 1967:81-83).

Ténnies ontvang sy volle professoraat eers in 1913. Hy gee weer klas van 1921 to 1933
tot hy finaal ontslaan word deur die “National Socialist regime”. Nieteenstaande sy
wisselvallige beroep geniet Tonnies die reputasie van ‘n uitstekende akademikus.

Vanaf 1909 tot 1933 was hy ‘n lid en president van die “Deutche Gesellschaft fuer
Soziology” wat hy gestig het saam met George Simmel, Werner Sombart en Max
Weber.

Ténnies was nie ‘n liberaal of ondersteuner van die “Hohenzollern—empire” nie. Hy was
‘n demokraat, ‘n republikein, ‘n vrydenker en ‘n toegewyde ondersteuner van die “labour
movement”. Hy was veral geinteresseerd in vakbonde, volwasse onderwys en veral
werknemeropleiding (Cahnman, 1971:12-20). Mens sou kan sé hy was konserwatief in
temperament, maar radikaal in sy oortuigings. Nieteenstaande sy oortuiging dat ‘n
akademikus nie lid behoort te wees van ‘n politieke party nie, sluit hy tog in 1932 by die
“Social Democratic Party” aan (Loomis, 1955:9-12).

2.3 “GEMEINSCHAFT UND GESELLSCHAFT”

Op die vroeé& ouderdom van twee en dertig in 1887 het Ferdinand Ténnies ‘n werkstuk
gepubliseer wat ‘n groot invioed gehad het op die sosiale denke. Soos menige denker
van sy tyd, was Tonnies ‘n man met een sentrale idee wat hy ontwikkel het in al sy

teoretiese werk. Die sentrale idee was natuurlik "Gemeinschaft und Geselischaft”. Dit is

belangrik om te noem dat die idee nie by Ténnies sy oorsprong het nie, maar reeds by

vroeé denkers soos Plato voorgekom het.

Baie van Tonnies se denkrigtings is ook te danke aan Thomas Hobbes vir wie hy groot
respek gehad het (Bogardus, 1960:482-483).

Die werke van Ferdinand Ténnies fokus op die verandering in sosiale strukiure en
watter implikasies dit vir menslike gedrag het. Hy identifiseer die impak wat sosiale

verandering het op die sosiale interaksie tussen mense.

Tonnies vestig aandag op die feit dat mense na hul eie belange en die van hul! kultuur
omsien eerder as na die belange van die massa. Dit word genoem etnosentrisme en sal
verder bespreek word in hoofstuk drie. Hy wys daarop dat soos sosiale strukture meer
kompleks raak, so word verhoudings tussen mense meer onpersoonlik en
gefragmenteerd (Martindale, 1967:82).

Dit sal egter ‘n fout wees om aan te neem dat die grondslag van “Gemeinschaft’ en
“Gesellschaft” slegs gegrond is in die literatuur wat aan Toénnies bekend was. Die
werkstuk het sy oorsprong in die outeur se eie ondervinding en waarnemings. As die
seun van ‘n welgestelde werkersklasfamilie het hy die invloed van rasionalisasie op sy
landelike gemeenskap gesien. Verder het hy in aanraking gekom met die ander sy van

die samelewing deur sy broer wat betrokke was in handel met Engelse koopmanne.

Hy het dus eerstehandse kennis gehad van twee wérelde, naamiik die wéreld van die
werker met sy siel in die grond en die wéreld van die handelaar met sy siel in die wins
van sy handel (Loomis, 1955:12).

Toénnies herinner gereeld dat die proses van verandering waardeur die individu, wat
eers beheer is deur “Gemeinschaft” en nou “bevry” is, gesond en normaal is; het soos
wat verandering en vooruitgang in organisasies ook normaai is. Tonnies word soms
gekritiseer dat hy “Gemeinschaft” as positief en “Gesellschaft” as negatief beskou, maar
hy verwerp sulke aantygings. Vir Ténnies verteenwoordig “Gemeinschaft” jeug en
*Gesellschaft” volwassenheid van die samelewing. Tonnies het geglo dat met die
ontwikkeling van die handel, moderne samelewing en die wetenskap en tegnologie het

die “Gemeinschaft’- tipe kenmerke, norme en waardes, plek gemaak vir rasionalisasie
en “Gesellschaft’- tipe kenmerke. Soos dit blyk uit die hieropvoigende hoofstukke is dit
juis wat in organisasies en met bestuur gebeur. Met die interpretasie is dit duidelik dat
Toénnies in ‘n mate beinvioed is deur die denke van Marx (Loomis, 1955:10-13).

Dit is egter baie moeilik om ‘n veraigemeende vergelyking te maak tussen die twee
begrippe omdat dit lei tot geweldige taalkundige probleme. Daar gaan dus vervolgens
gepoog word om die twee terme “Gemeinschaft’ en “Geselischaft” so goed moontiik te
beskryf.

Toénnies het geglo dat daar ‘n duidelike onderskeid gemaak moet word tussen twee
noodsaaklike grondslae van menslike assosiasie. Die een wat hy “Gesellschaft” noem is
‘n verhouding wat kontraktueel van aard is. Dit word met opset daargestel deur individue
wat besef dat hulle nie hulle belange effektief kan nastreef in isolasie nie en daarom
bind hulle hulself dan saam. Die ander, naamlik “Gemeinschaft” is ‘n sosiale eenheid
wat nie bewustelik gevorm word nie, maar ‘n persoon sal vind dat hy daar hoort soos
wat iemand aan ‘n gesin behoort (Pappenheim, 1959:50-55).

‘n Individu wat toetree tot ‘n “Gesellschaft” doen slegs so met ‘n deel van sy menswees,
dit is die deel wat coreenstem met die spesifieke doel van die organisasie. Die persoon
deel slegs die aspekte van homself wat relevant is tot die “Gesellschaft” en laat sekere
dinge soos, familie agtergrond, vriendskappe en vooroordele weg. Die persone bly dus
in ‘n mate onbetrokke tot mekaar. |

“Gemeinschaft” daarteencor is iets heeltemal anders. Dit kom nie tot stand deur
doelbewuste beplanning of organisasie nie, en die lede is in totaal by mekaar betrokke,
nie in fragmente soos by “Gesellschaft’ nie. Die suiwerste vorm van “Gemeinschaft” is

binne die gesin, veral die verhouding tussen moeder en kind.

In “Gemeinschaft” heers eenheid ten spyfe van toevallige skeiding. In “Gesellschaft’
heers skeiding ten spyte van toevallige eenheid.

Die skeiding tussen mens en mens is so diep in “Gesellschaft” dat almal geisoleerd is
en in spanning verkeer met ander. Dus word 'n sosiale wéreld geskep waar potensiéle

konflik inherent is in alle verhoudings.

Tonnies beweer dat die samelewing wegbeweeg van ‘n era waar” Gemeinschaft”
oorheers na ‘n era waar “Gesellschaft” die oorhand kry. Die obrgangsproses het
honderde jare terug begin en is aan die gang gesit deur die Industriéle Revolusie. Die
oorgang van “Gemeinschaft” na -“Gesellschaft" is onomkeerbaar en uit ons hande. Ons
kan dit nie terugdraai nie (Pappenheim, 1959:53-58).

Die idee van Tonnies is egter kommerwekkend: beteken dit dan dat ons ons daarby

moet berus om in ‘n onpersoonlike samelewing te leef?

Later jare het Amerikaanse sosioloé gepoog om te bewys die proses is omkeerbaar.
Hulle voer aan dat die moderne samelewing baie organisasies het wat sekere elemente
van “Gemeinschaft” bevat, maar tog vergeet hulle om die vraag te vra of die behoefte
aan “behoort” nie net vercorsaak word deur die gevoe! van isolasie wat deur 'n individu
ervaar word wat in ‘n meganiese wéreld leef nie. Verder fokus hulle ook net op die
kwantiteit van die assosiasies en die kwaliteit van verhoudings word agterweé gelaat.
Dit is belangrik om te onthou dat alle klubs nie vanselfsprekend die eienskappe van
‘Gemeinschaft’ openbaar nie. Die karakter van “Gemeinschaft” is gewoonlik niks anders
as ‘n skyn nie, dit word genoem pseudo-“Gemeinschaft’.

Dit is egter nie moeilik om te verstaan hoekom mense teen die idee skop dat die era van
“Gemeinschaft” verby is nie. Al probeer ons hoe hard om onsself te oorreed dat die
horlosie nie teruggedraai kan word nie, is dit baie moeilik om te aanvaar dat ons in ‘n

samelewing lewe wat ons ontneem van die gevoel van “behoort”.

Ons kyk graag terug na ons gekoesterde veriede in ons ouerhuis. Hiervoor het Ténnies
simpatie gehad, maar hy waarsku dat mens steeds jou verlede kan koester, maar dat jy
nie na die verlede moet hunker nie (Pappenheim, 1959:55-60).

Net soos Marx gewaarsku het dat ‘n man nooit weer ‘n kind kan word nie, so ook

waarsku Ténnies teen ‘n poging om die vorme van “Gemeinschaft’ te vernuwe wat hulle

betekenis verioor het in die moderne wéreld. Ténnies se vrese het gestalte gekry in
Hitler en sy navolgers se poging om die Duitse manier van lewe handomkeer te
verander in die strewe na hul eie “Gemeinschaft”. In plaas daarvan om te hunker na iets
wat verby is, behoort ons vorentoe te beweeg en te aanvaar dat “Geselischaft” ons lot
is. TOnnies sé dat wanneer ons nie langer terugdeins van die uitdaging nie, maar poog
om dit na te streef, sal ons die ware konstruktiewe energie ontdek wat “Gesellschaft”
inhou. ‘n Nuwe orde kan hierdeur tot stand kom en dit sal een wees waar ‘n samelewing
bestaan uit die integrasie van “Gemeinschaft” en “Geselischaft”, want in ‘n ho&r vorm is
die integrasie moontiik (Martindale, 1967:83-84).

Ten spyte van die denkwyse was Tonnies altyd bewus van die kunsmatige differensiasie
en het hy nooit sig verloor van die mate waarin intellek en die samelewing verbind is nie.

Tonnies het enkele konsepte uitgelig om aan te dui hoe die denkwyse prakties tot
uitvoer kan kom en dit sal vervolgens bespreek word.

Tonnies was besonders geinteresseerd in die interaksie tussen die oorgang van

‘“Gemeinschaft” na “"Gesellschaft’ en die veranderende rigting van die mensiike wil.

2.3.1 Gemeinschaft en Geselilschaft as dichotomie van groepe en verhoudinge
Volgens Ténnies word die sosiologie in drie afdelings verdeel, naamiik:

% suiwer sosiologie |

* toegepaste sosiologie

% empiriese sosiologie

Suiwer of algemene sosiologie poog om ‘n sisteem van konsepte en normale idees daar
te stel wat nodig is vir die omskrywing van die empiriese. Toegepaste sosiologie behels
die toepassing van die konsepte op kontemporére en geskiedkundige verskynsels.

Empiriese sosiologie maak gebruik van die konsepte vir basiese oriéntasie.

Tonnies het die areas benader deur gebruik te maak van sy “Gemeinschaft -

Gesellschaft’-dichotomie.

“Gemeinschaft” en “Gesellschaft “ kan nie beskou word as twee aparte konsepte nie.
Ténnies self noem dat geen samelewing kan bestaan sonder dat elemente van beide
“Gemeinschaft” en “Gesellschaft’” daarin voorkom nie.

As fundamentele konsepte kan “Gemeinschaft” en “Gesellschaft” nooit dien as
voorbeelde van samelewings nie. “Gemeinschaft” en “Gesellschaft” word beskou as

twee punte op ‘n kontinuum.

As ideéel of suiwer tipes kan dit soos volg saamgestel word.

FIGUUR 2.1 “Gemeinschaft” en “Gesellschaft” as ideéel tipes

Gemeinschaft ' Gesellschaft
[ |

werklike werklike
samelewing samelewing

Soos die bogenocemde figuur aandui, dien “Gemeinschaft” en “Gesellshaft” slegs as die
idegel tipes, maar geen samelewing sal slegs uit die een of die ander bestaan nie maar
sal iewers op die kontinuum € en elemente van albei bevat (Rhea, 1981:19-22).

“Gemeinschaft” en “Gesellschaft” kan ook gesien word as ‘n onderskeid tussen die
tradisionele en die moderne. Alhoewel dit dan ‘n breé veralgemening is, bied dit 'n
raamwerk vir denke rakende die sosiale verandering wat voorkom by die oorgang tot ‘'n

moderne samelewing.

»’Gemeinschaft

Die “Gemeinschaft’-tipe samelewing word gekenmerk deur eenvoudige mens tot mens

interaksie waar organisasie en tegnologie tot ‘n minimum beperk word.

Sosiale verhoudings op sigself word waardeer en nie nét beskou as ‘n middel fot ‘'n doel
nie (Hoomie, 1965:70).

Dit is ‘n sosiale eenheid wat nie deur rasionele oorwegings gevorm word nie. Die lede
van die verhoudings is ook aan mekaar gebonde as geheel-persone en nie as
gefragmenteerde persone nie. Die suiwerste vorm van “Gemeinschaft” is die
gesinsverband, en veral die moeder-kindverhouding in die gesinsverband. In die
vorming en ontwikkeling van hierdie verhouding, word die aanvanklike fase gekenmerk
deur eenheid, terwyl die geskeidenheid ‘n latere fase uitmaak. Die status van 'n individu
word bepaal deur die status van sy gesin wat sekere rolle het om te vervul. Dit bied
sekuriteit aan die individu (Gamble, 1981:146-149).

“Geselischaft’ daarteenoor is totaal anders.

»“Gesellschaft”

“Geselischaft” verwys na verhoudinge wat kontraktueel van aard is en wat doelbewus
gevorm word deur individue wat besef dat hulle nie hulle doelstellings individueel
doelmatig kan nastreef nie en daarom gaan hulle verhoudinge met ander aan om
sodoende hulle doelstellings te bereik. Dit impliseer dat individue wat ‘n “Gesellschaft’-
verhouding aangaan, dit doen met ‘n gedeelte van hulle totale “mens-wees”, naamilik.
daardie deel wat verband hou met die doelstellinge van die verhouding wat hulle
aangaan. So is byvoorbeeld ‘n belastingsbetalersvereniging se lede aan mekaar
verwant, nie as geheel-persone nie, maar as deel-persone, dit wil s& huile is aan
mekaar verwant op grond van daardie gedeeite van hulle totale mens-wees wat direk te
make het met hulle status as belastingbetaiers. Alle ander kwaliteite wat hulle totale
mens-wees konstitueer, byvoorbeeld gesinsagtergrond, godsdiens, politieke lojaliteite
ensovoorts funksioneer nie in hierdie verhouding nie. Daarom staan persone in hierdie
verhouding relatief los van mekaar. In die “Gesellschaft” heers dus geskeidenheid ten
opsigte van toevallige en onwaarskynlike eenheid. Die “Gesellschaft” is dus 'n sosiale
wéreld waarin latente vyandigheid en potensiéle konflik inherent eie is aan die

verhoudinge tussen mense ( Hoomie, 1955.65-77).

2.3.2 Gemeinschaft en Gesellschaft as historiese perspektief

As teorie aangaande die fases van samelewingsontwikkeling word die teorie van
Tonnies as devolusie getipeer. Die pessimisme wat in hierdie teorie opgesluit &, was
dan ook een van die belangrikste redes waarom “Gemeinschaft und Gesellschaft’ so
iank onbekend gebly het, want ten tye van die eerste publikasie van die werk het die
geloof in die menslike rede wat die heilstaat sou skep, nog hoog gety gevier. Die reaksie
teen hierdie rasionalisme is eers gedurende die Eerste Wéreldooriog gebore toe die
besef van die feilbaarheid van die menslike rede ingesien is, met die gedagte dat die
idee begin posvat het dat die samelewingsontwikkeling nie vooruitgang impliseer nie,

maar ‘n proses van agteruitgang, dit wil sé devolusie.

In terme van historiese ontwikkeling gio Tonnies dat die samelewing wegbeweeg van 'n
eeu waarin die kenmerke van “Gemeinschaft” dominant was na ‘n tydperk waarin
“Gesellschaft’-kenmerke corheersend sal wees. Hierdie proses het baie eeue terug
reeds begin en het in tempo toegeneem as gevolg van veranderinge tydens die
Renaissance en veral tydens die Industriéle Rewolusie, sodat die proses vandag
onverbiddelik en onvermydelik is. Daarom is dit, volgens Toénnies, sineloos om die
toenemende meganisasie van menslike verhoudinge in die moderne samelewing te
betreur. Die proses waardeur die “Gemeinschaft” afgetakel word en waardeur die
“Geselischaft” terselfdertyd gestimuleer word, is onomkeerbaar en kan nie ontwyk word
nie, met die gevolg dat ‘n gedepersonaliseerde wéreld die bestemming van die mens
blyk te wees. Die moderne bestuurder moet hiervan bewus wees en verseker dat die

werksmag dienooreenkomstig funksioneer.

Sommige kontemporére Amerikaanse sosioloé bevraagteken hierdie pessimisme van
Tonnies, en wel in die sin dat hulle beweer dat die kontemporére samelewing met
verwysing na veral die Amerikaanse samelewing, aanieiding gegee het tot talryke
assosiasies wat die kenmerke van “Gemeinschaft” het. So b'y'voorbeeld word daar

genoem dat daar in die VSA meer as 200,000 van hierdie assosiasies is met 'n totale

ledetai van nagenoeg 80 miljoen mense (sommige mense is natuurlik van meer as een
assosiasie lid) (Bell, 1956:80). Hierdie argument van Bell, en ander soortgelyke
argumente wat voorgehou word, bewys egter nie onteenseglik dat die kontemporére
samelewing gedepersonaliseerd is nie, aangesien hierdie argumente die volgende

leemtes het:

% Die groot getalie individue wat lede word van assosiasies wat oé&nskynlk
“Gemeinschaft’-kenmerke dra, mag juis ‘n aanduiding wees van die isolasie wat

individue ervaar in die geautomatiseerde sameiewing waarvan hulle lede is.

% Bell se redenasie beklemtoon verder ook slegs die kwantiteit van assosiasies sonder
om die kwaliteit van verhoudinge binne hierdie assosiasies onder oé te neem. Die
werklike funksionering van 'n assosiasie verskil dikwels van die tipiese eienskappe
van die “Gemeinschaft” sodat hierdie assosiasies dikwels niks anders is nie as ‘n
pseudo-“Gemeinschaft’, dit wil sé ‘n assosiasie wat uiterlik die kenmerke van ‘n

“Gemeinschaft” het, maar wat intern nie as “Gemeinschaft” funksioneer nie.

Die feit dat dit vir die mens moeilik is om te aanvaar dat daar ‘n proses aan die gang is
wat sy lewe verarm in die sin dat dit hom die moontlikheid om met sy volle mens-wees
“aan andere te behcoort” ontneem, verklaar waarom die mens nie wil aanvaar dat die
eeu van die “Gemeinschaft” verby is nie. Ténnies openbaar ‘n simpatieke houding
teenoor hierdie tendens, maar hy sien ook sekere gevare in so ‘n oriéntasie. Hierdeur
wil Ténnies waarsku dat ons ons verlede moet waardeer maar nie moet poog om terug
te keer tot ons verlede nie. Vir Ténnies is daar gevare in enige poging om
“Gemeinschaft’-vorme wat hulle betekenis in die moderne sameiewing verloor het, te
herstel, dit wil sé terug te bi'ing. Enige sodanige pogings sal alleen kunsmatige
samelewingsvorme tot gevolg hé met ‘n disfunksionele invioed. Hierdie stellings van
Toénnies is gedurende die dertigerjare in Duitslandbewys toe die navolgers van Hitler,
behep met hulle idee van 'n Nasionale “Gemeinschaft”, probeer het om die lewensrigting
in Duitsland om te keer van ‘n “Geselischaft” na ‘n “Gemeinschaft”. Die gevoiglike
Tweede Wéreidoorlog het die illusie van 'n komende “Gemeinschaft” bewys en daardeur
ook die feilbaarheid van mens se rede om opnuut ‘n “Gemeinschaft’ te skep
{Pappenheim, 1995:60).

2.3.3 Konsep van “Will”

Ténnies het van die standpunt af uitgegaan dat alle sosiale verhoudinge gebaseer is op

menslike wil en hy was besonder geinteresseerd daarin.

Parallel met sy differensiasie tussen “Gemeinschaft’” en “Gesellschaft” onderskei
Toénnies twee vorme van menslike wil naamlik: “Wesenwille” en “Kirwille” (Martindale,
1967:83).

Die eerste, genaamd "Wesenwille”", direk vertaal as natuurlike of essensiéle wil, is
impulsief. Dit is ‘n spontane uitdrukking van die mens se begeertes. Die tweede wat
Tonnies “Kirwille” of rasionele wil of willekeur noem, word primér bepaal deur die
doelbewuste prosesse van die verstand. Die eersie deel van die woord kom van die
Duitse woord “Kuren” wat beteken om te kies. "Kiirwille” laat slegs besluite toe na die
versigtige oorweging van alle voor en nadele (Pappenheim, 1959:65-76).

“Wesenwille” is die wil wat denke insluit; “Kurwille” is denke wat wil omvat.

Individue waar “Wesenwille” dominant is, toon ‘n mate van direktheid in hul karakter.
Doeiwitte word nagestreef nie net omdat dit persoonlike vervulling tot gevoig het nie,
- maar ook omdat dit versigtig ocorweeg is en as voordelig beskou word. Die tipe eenheid
van persoonlikheid en siel ontbreek by “Kirwille”.

Die bewustheid van middele en doel is twee aparte en onafhankiike kategorie¢ by
“Karwille”, terwyl dit by “Wesenwille” geintegreerd en onskeibaar is (Martindale,
1967:84). |

Die beste manier om die verskil tussen “Wesenwille” en “Kurwille” te ‘demonstreer, is om
dit van toepassing te maak op die werksituasie. Werk het vir die mensdom baie
onpersoonlik geword. Satisfaksie word nie verkry deur die aktiwiteite wat vermy word
nie, maar primér deur die salaris aan die einde van ‘n maand. Werk word dus nie

gedoen vir die satisfaksie van werk op sigseif nie, maar vir ‘n ekstrinsieke doel. Die tipe

werk vereis ‘n samelewing waar die mens ‘n onderskeid kan iref tussen middele en die
doel. Dit is slegs suksesvol as die mensdom se aktiwiteite gerig word deur die denkwyse
van “Kirwille”. Tog is dit moeilik om te aanvaar dat alle werk net 'n middel tot ‘'n doel is
en selfs vandag vind ons werkspatrone waar die bogenoemde onpersoonlike aktiwiteit
van “Kiirwille” ontbreek. Kyk veral na die werk van ‘n toegewyde priester of
geinspireerde kunstenaar.

As daar gekyk word na vroeé samelewings, is dit duidelik dat selfs die noodsaaklikste
take elemente van “Wesenwille” bevat het. Wapens, potte en panne het elemente van
kuns bevat.

‘n Tweede voorbeeld van “Wesenwille” en “Kurwille” is duidelik as ons kyk na die redes

hoekom mense met mekaar assosieer.

“Karwille” lei die mens daartoe om te assosieer met individue waartoe hy nie van nature
aangetrokke sou voel nie. Dit mag seifs beteken dat ‘n persoon sekere vooroordele sal
onderdruk of verberg omdat dit nodig is om die “regte” mense te ken om ‘n doel te
bereik. Dit veroorsaak dat mense slegs gebruik word as ‘n middel tot ‘n doel
(Pappenheim, 1959:70-76).

“Wesenwille” daarenteen lei tot ‘n totaal ander verhouding tussen mense. Individue wat
hierdeur gelei word, vind dit baie moeilik om hulle vooroordele te onderdruk en ‘'n front
voor te hou. Hulle voel ‘n natuuriike aangetrokkenheid tot en ware nabyheid met mense

wat hulle kies om mee te assosieer.

Uit die bogenoemde is dit duidelik dat daar coreenkomste bestaan tussen “Wesenville”
en “Gemeinschaft” en “Kirwille” en “Gesellschaft”. Ténnies het dit soos volg gestel:
“Wesenville” voorsien die voorwaardes vir “Gemeinschaft” en “Kirwille” ontwikkel
“Gesellschaft”.

‘Gemeinschaft” omsluit alle aspekte van sy lede se lewens, terwyl “Wesenwille”
manifesteer in die persoon se hele wese. Daarteencor sluit die mens by ‘n
“Gesellschaft” aan met slegs ‘n segment van sy wese en soos sy lewe dan
onderverdeel, floreer “Kurwille™ (Martindale, 1964:82-86).

Dit is belangrik om die korrelasies te verstaan sodat 'n mens Ténnies se denkwyse kan
begryp. Geskiedkundig sien Tonnies progressie of evolusie van ‘'n era van
“Gemeinschaft” na ‘n era van “Gesellschaft” dus ook die verskuiwing van “Wesenville”
na “Karwille”.

Ténnies glo ook dat die moderne samelewing beter verstaan sal word as die mens die
oorwinningsmagte van “Gesellschaft” en “Kirwille” erken.

Teen die agtergrond van Ténnies se sienswyse oor geskiedkundige ontwikkeling, wil dit
egter voorkom of die interne gedrewe en die eksterne gedrewe persoon ten spyte van
verskeie verskille nie geheel en al teenoorgesteldes is nie, maar tog gelyksoortig van
aard is. Albei is tog gevorm deur die oorgang van “Gemeinschaft’ na “Gesellschaft’
(Pappenhein, 1959:70-76).

Deur ‘n konneksie te maak tussen die verandering van “Gemeinschaft’ na “Gesellschaft’
en die oorgang van “Wesenville” na “Kirwille” kombineer Ténnies die sielkunde en die
sosiologie op ‘n besonderse wyse. Dit beteken egter nie dat hy die verhouding wil
vereenvoudig nie. Ténnies se werke is ‘n poging om sosiale prosesse te verminder tot

sielkundige prosesse.

Sekere van Ténnies se stellings soos byvoorbeeld die korrelasie tussen “Gemeinschaft”,
“Geselischaft”, “Wesenville” en “Kirwille” kan buite konteks verkeerd verstaan word. Dit
is egter belangrik om daarop te let dat Ténnies ‘n fundamentele konneksie maak tussen
die magte van die samelewing en die individu se wil en hoe hulle teenoor mekaar
reageer. Hy hanteer hulie dwarsdeur al sy werke as twee interathanklike dele van een

geheel.

Volgens Pappenheim (1959:61-90) is dit duidelik dat Tonnies in sy beskrywing van die
rol van “Kirwille” in die lewe van die moderne mens en die ontwikkeling van die teorie
van “Gesellschaft’, sosio-ekonomiese prosesse van die kapitalistiese samelewing as
uitgangspunt gebruik het.‘ Hy het as outeur van “Gemeinschaft und Gesellschait” die
moderne samelewing in gedagte gehad en dit is hier waar ons coreenkomste sien met

die werke van Karl Marx waar hy sé dat die mens se vroeére sosiale verhoudings

daarop gebaseer was om aan sy basiese behoeftes te voldoen. Verdere ooreenkomste
tussen Marx en Ténnies word in punt 2.3.10 bespreek (Bogardus, 1960:483).

2.3.4 Geslagsrolle

Volgens Martindale (1967:86-85) kan Toénnies se dichotomie van “Gemeinschaft” en
‘Gesellschaft” ook in verband gebring word met die rolle wat mans en vroue in die

onderneming speel.

Die denkwyse van “Gemeinschaft’ is kenmerkend van die vrou wat meer op grond van
sentiment optree en die “Gesellschaft” denkwyse van die man wat meer handel op
grond van intensie. By die vrou se optrede is hart, gemoed en bewussyn op die
voorgrond. Die man se optrede is weer eerder gegrond op bewuste vooraf berekende
gedrag.

Dieselfde verskille kom voor tussen ouer en jonger mense in die ondememing, asook by
mense van verskillende sosiale klasse en opvoedingsviakke. Jonger mense is meer
bewus en emosioneel, teenoor ouer mense wat meer rigied en eng in hulle denkwyses
is.

Die volgende kom dus sterk na vore:
“Gemeinschaft’ is tipies van vroue en die jeug.

“Gesellschaft” is daarteenoor weer tipies van mans, ouer mense en geleerdes.

2.3.5 Konsep van verhoudings en sosiale entiteit

Die terme "Gemeinschaft” en “Geselischaft” word gebruik om ‘n onderskeid te tref

tussen sosiale entiteite of “soziale Wesenheiten” en word soos volg geklassifiseer:
* sosiale verhoudings (“Verhaltnisse”)

* kollektiewe (“Saintechaften”) en

% sosiale organisasies (“Koperschaften”).

Sosiale verhoudings ontwikkel uit fisiese verhoudings waar wil betrokke is. Sulke
verhoudings is gekondisioneer deur die wil van ander wat nie direk by die verhoudings
betrokke is nie, net soos wat die samelewing sekere pligte en verantwoordelikhede vir
die individu inhou, byvoorbeeld dit is verkeerd om daad A te pleeg omdat twee persone
albei bevriend is met ‘n derde.

‘n Rassegroep, taalgroep of klas mense is ‘n kollektiwiteit waar dit soms onmoontlik is vir
die groep om hul kollektiewe wii uit te druk. Sosiale organisasies daarenteen is bewus
van hul posisie en kan dus groepsbesiuite neem en dienooreenkomstig optree. Die
belangrikste vorm van ‘n sosiale organisasie, is die staat. Op een of ander manier is die

bogenoemde gekoppel aan “Gemeinschaft” of “Geselischaft” (Loomis, 1955:15-21).

2.3.6 Sosiale norme

Volgens Ténnies beskik die suiwer sosiologie saam met sy sisteem van sosiale
konsepte oor sosiale norme. Hierdie norme is die reéls waarvoigens ‘n groep lewe, soos

dit blyk uit die hieropvoigende hoofstuk waar norme breedvoeriger bespreek sal word.

Sonder reélmatigheid in die gedrag van individue kan daar geen groepslewe, soos deur
norme gereél, wees nie. Ténnies onderskei drie tipes norme naamlik: orde, wet en
moraiiteit wat plek maak vir reélmatigheid. Die norme wat onder die kategorie orde
ressorteer, is universeel van aard. Orde is konvensionele beheer , wet is beheer deur
outoriteit en moraliteit is beheer deur persoonlike gewete en geloof in ‘n Ho&r mag
(Bogardus, 1960:1483). |

Die sosiale wil wat kenmerkend is van moraliteit en wet, oefen ‘n groter invioed op die
denke van die individu uit as byvoorbeeld norme wat by orde voorkom. Wanneer
groepslewe die kenmerke van “Gemeinschaft’” openbaar, word die norme van orde op
harmonie (“Eintract”) gebaseer. Wanneer die groepslewe essensieel meer van

“‘Gesellschaft’ openbaar, is dit op konvensies gebaseer.

Toénnies identifiseer die norme van wet as die wat deur die regspraak afgedwing word.
Wet het sy oorsprong by regspraak of tradisies. Tradisies is vir Ténnies die wil van
sosiale entiteite, gegrond op algemene gewoontes. In uitsonderlike gevalle ontstaan

tradisies juis as gevolg van wet.

Soos die kompleksiteit en rasionalisering van die samelewing toeneem, raak wette egter
verder verwyder van tradisies en volksgewoontes. Tdnnies bestempel die mens as van
nature ‘n sosiale wese.

Onder moraliteit ressorteer norme wat geinterpreteer word in terme van ‘n denkbeeidige
regter ofte wel God. Die norme strek van wat as aanvaarbaar beskou word tot basiese
goeie maniere. In “Gemeinschaft” word die norme afgedwing deur geloof of
kerkgemeenskap, daarenteen word die norme by “Gesellschaft’” deur openbare mening
en algemene belange daargestel (Loomis, 1955:21-23).

2.3.7 Sosiale Waardes

Volgens Tonnies kan sosiale waardes in drie groepe verdeel word, naamlik ekochomiese,
politieke en intellektueie waardes. Hy meen dat alle waardes bepaal word deur sosiale
en individuele wil. Alle sosiale waardes en ideale hou verband met sosiale verhoudings,
kollektiewe en sosiale organisasie. Hoe sterker die begrip, harmonie en vriendskap wat
tussen individue bestaan is, hoe waarskynliker is dit dat daar ‘n ooreenkoms sal wees in
hul waardes. Die ontwikkeling van die modeme samelewing van handel en kapitalisme
het daartoe gelei dat oorspronkiike gesinswaardes afgewater geraak het. Die
wetenskaplike, rasionele en iniellektuele houdings het ook die sanksionering van

waardes op die agtergrond gedwing.

2.3.8 Menslike strewe

Laastens word daar gelet op menslike strewe. Ténnies groepeer dit soos volg:
ekonomies, polities en intellektueel. Hy beskou dit ook as sosiale waardes - elk met sy
teenstem in “Gemeinschaft” en “Gesellschaft”.

Onder ekonomies ressorteer tuisnywerhede en nasionale en wéreid-ekonomieé.
Daarteenoor plaas Tonnies onder politiek, basiese beskerming teenoor wet en
konstitusie, en by intellektueel groepeer hy geloof en kuns teenoor wetenskap en

onderwys. -

Vir Ténnies is die begin en einde van alle sosiale orde ‘n harmonie van verhoudings
tussen mense. Hy glo dat die mens deur die sosiologie die pad na ‘n vreedsame
bestaan sal vind. in arbeidsdispute het Ténnies aityd die werkersklas ondersteun omdat
hy geglo het dat hulle meer realisties, sosiaal georiénteerd en goedhartig was as die

meer weigestelde klas.

In sy leeftyd het Ténnies die afbrekende effek van kommersialisasie aanskou en hierdie
ondervinding saam met sy studies het hom simpatiek gemaak vir die man op straat en
die tipe samelewing wat nodig is om hom te beskerm. Hy het gehoop dat samewerking
en vakbondbewegings die probleme van rasionalisasie en kapitalisasie sal oplos
(Loomis, 1955:23-25).

2.3.9 Ooreenkomste met Marx

Tdnnies was baie bewus van die feit dat daar verskeie ooreenkomste bestaan tussen
Marx se teorie van kapitalisasie en sy eie werke oor "Gesellschaft”. Ténnies verwys na
die denkers wat sy werke beinvioed het. Hy noem Sir Henry Maine en Otto Gierke, maar
noem tog dat daar by Gierke sienings oor ekonomiese oriéntasie ontbreek, wat vir
Tdnnies baie belangrik was. Derdens verwys hy na Marx wat hy karakteriseer as 'n
kenmerkende sosiale filosoof veral wat betref die ontwikkeling van ‘n ekonomiese
perspektief. Regdeur Ténnies se lewe het hy hoé agting gehad vir Marx se denkwyses.
Selfs in sy beswaar teen sekere van Marx se standpunte het hy nooit die houding in
geneem om, soos baie ander, Marxisme heeltemal teen te spreek nie. Ténnies het nie
gehuiwer om te verwys na enige ooreenkomste tussen sy “Gesellschaft” en Marx se
beskrywing van die verhouding tussen die individu en die samelewing wat Marx daarstel
- in sy werkstuk “The Jewish Question” nie (Pappenheim, 1959:78-80).

Alhoewel Ténnies poog om Marx verkeerd te bewys op sekere van sy standpunte, was
hy altyd gereed om die agting te bevestig wat hy vir Marx gehad het.

Die ooreenkomste tussen Marx en Toénnies se sienswyses word deur die outeurs van
sosiologiese teorieé erken. Ténnies het by verskeie geleenthede sy ooreenkomste met
die ekonomiese interpretasie van die geskiedenis uitgespreek, maar hy waarsku feen
die vereenvoudiging van sekere steilings veral die feit dat slegs sekere vorme van
ekonomiese produksie beskou word as die werklikheid, en dat alle wetlike, politiese en
artistiese prosesse oor geen werklikheid van hul eie beskik nie. Ténnies het die
implementering van ekonomiese demokrasie ondersteun en hy was ‘n aktiewe
ondersteuner van die werkersbeweging in Duitsland, Switserland en Qostenryk. Hy was
simpatiek teenoor grondhervorming en die opleiding van werkers in die tegniese en
arbeidsmark omdat hy geglo het dat werkers hulself moet voorberei en toerus vir die
veranderende ekonomiese klimaat. Tonnies het egter die idee van ‘n revolusionére

verandering van die sosiale sisteem verwerp.

Die grootste ooreenkoms tussen Marx en Ténnies 1€ in hulle beskouing van die struktuur
van die moderne samelewing. Die sosiale raamwerk van modern industrialisasie wat
deur Marx beskryf word, toon merkwaardige ooreenkomste met Tonnies se
“Gesellschaft”.

Die feit word soms oorgesien omdat Marx ‘n baie eng interpretasie het van die
kapitalistiese samelewing.

Marx gebruik die term kapitalistiese samelewing as ‘n twispunt in sy veroordeling van ‘n
sosiale sisteem wat inherent uitbuitend is. Maar hy gebruik dit ook om ‘n sosiale orde te
beskryf waar organisasies van samewerkende en gemeenskapsaard nie meer bestaan

nie.

In sulke samelewings raak individue so ver verwyder en geisoleerd van mekaar dat
hulle slegs kontak maak met ander as hulle hulp of raad nodig het, met ander woorde
om mekaar te gebruik as ‘n middel tot ‘n doel. Verbintenisse tussen individue word

30



vervang deur bruikbare assosiasies. Die hele persoon is nie betrokke nie, slegs deie van
individue word betrek.

Hier kom die ooreenkoms met “Gesellschaft” sterk na vore deurdat die individu tot 'n

“Gesellschaft” foetree slegs met ‘n deel van sy menswees, soos vroeér bespreek.

Marx noem dit ‘n karikatuur van die ware mensiike samelewing. Die mens het so
geisoleerd geraak van die samelewing dat sy verwydering van die mensdom as
alledaags beskou word en die menslike verbintenis wat essensieel is word agterweé

gelaat. Die term ali&nasie word gebruik om die proses te beskryf.

Voigens Marx en Tonnies leef die kontemporére mens in ‘n samelewing sonder
menslike gemeenskap en word hy verban van alle sosiale vervulling. Beide die denkers
het besef dat die verwydering tussen mens en mens die basiese karakterirek van die
moderne samelewing is (Pappenheim, 1959:77-85).

2.4 KULTURELE EVOLUSIE

Die term kultuur kan baie wyd gedefinieer word, maar vir die doeleinde van hierdie
navorsing word dit beskou as ‘n universele insiuiting van alle kulture van toepassing op
die samelewing en die totale mensdom. Kultuur in totaal sal in hoofstuk drie bespreek

word.

Kultuur of samelewing is die komplekse geheel wat kuns, wet, tradisies, waardes en

oortuigings insluit wat die mens deel maak van die samelewing.

Kultuur kan ook beskou word as ‘n sisteem van ontwerpe wat gedeel word deur die lede
van ‘n groep. Dit sluit taal, tradisies, institusies en waardes in.

Die woord samelewing is die eerste keer in die 19de eeu gebruik. As ons na die
geskiedenis van die wéreld kyk, is dit duidelik dat daar vooruitgang plaasgevind het en
hoofsaaklik drie stadiums word onderskei naamlik: ‘n barbaarsheid, woestheid en
samelewing.

al hoe vinniger in die rigting van Tonnies se “Gesellshaft’ en dit kan verrykende gevolige vir
die werksmag hé (Aldridge, 1897).

A Tegnologie — Meer bekwaamheid
- Minder werk

Outomatisering en meganisasie het ‘n geweldige invioed op die Suid-Afrikaanse werksmag.
Bestuur belé in masjinerie vir proses kontrole, verpakking en materiaal hantering terwyl
werkers daaronder lei omdat take wat voorheen per hand gedoen is, nou voor hulle

weggeraap word.

Dit blyk dat werkers egter, na voldoende “skills training”, maklik aangepas het by die nuwe
tegnologie.

Een bestuurder het dit soos volg saamgevat: Die masjien operateur van die toekoms sal voor
'n paneel sit en die data bestudeer. Langs hom sit ‘'n hond wat hy besig is om te voer, as hy
aan die paneel raak byt die hond hom. Die slotsom: ideale outomatisasie (Anon, 1998:42-44).

Daar moet besef word dat tegnologiese ontwikkeling ook in Suid-Afrika ‘n realiteit is. Daar
word egter gepoog om die impak daarvan op die werksmag tot ‘n mate te bekamp. Die
implementering moet geleidelik plaasvind, nie skielik nie, en die nuwe tegnologie moet
gepaard gaan met goeie opleiding. Die vaardighede wat benodig word in die werkplek sal
mettertyd verander wat weer deure oopmaak vir werkskepping op ander vlakke.

Die houdings wat bestuur en werknemers teenoor tegnologie en die implementering daarvan
inneem, sal egter ‘n bepalende rol speel.

Hier kom die ocreenkomste met Ténnies se “Gemeinschaft und Gesellschaft” dichotomie ook
na vore. Met die uitgebreide gebruik van tegnologie is dit nie meer nodig om persooniike
kontak te hé nie. Die e-pos en SMS het amper alle persoonlike kontak vervang en hierdeur
manifesteer die “Gesellschaft’.

Kultuur sensitiewe situasies word verminder. Die “Gesellschaft” tipe werksomgewing kan dit
vir die bestuurder vergemaklik om die verskiliende kulture te bestuur (Hirschowits, 1990).

